
KO E ACNC MO E NGAAHI TEFITO'l
FATONGIA PAU KI HONO MUIMUI KI HE
NGAAHI TU'UTU’UNI ‘A E NGAAHI
KAUTAHA TOKONI.

Ko e Komisoni ‘Aositelelia ‘o e ngaahi kautaha tokoni mo e ngaahi kautaha ‘ikai ke ma’u
pa’anga, ‘oku ‘iloa foki ko e ACNC, ko e pule fakafonua ia ‘o e ngaahi kautaha ‘ofa. ‘Oku mau
tokoni ke fakapapau’i ‘'oku muimui ‘a e ngaahi kautaha tokoni ki he ngaahi lao mo e
tu’utu’uni, pea ma’u ‘a e fakamatala ‘oku nau fiema’u ke fakahoko lelei ‘aki ‘enau ngaue.

‘Oku tokoni ‘a e ngaahi tu’utu’uni ko ‘eni ke fakapapau’i ‘oku fakalele lelei hono tataki mo
pule’i ‘o ha kautaha tokoni — ‘a ia ‘oku ui ko e pule’anga lelei. Ko hono ‘uhinga ‘oku ‘alu ‘a e
pa’anga ki he feitu’u ‘oku totonu ke ‘alu ki ai, ‘oku tauhi malu ‘a e kakai ‘oku tokoni’i ‘e he
kautaha tokoni, ‘oku vave hono ‘ilo’i ‘o e ngaahi palopalema’, lava ke tu’'u ma’u ‘a e kautaha ‘|
ha taimi loloa’, pea ‘oku ongo’i falala ‘a e kakai ke foaki pe tokoni.

‘Oku mau fakangofua foki ‘a e ngaahi kautaha ke nau hoko ko e ngaahi kautaha tokoni ‘aki
‘emau lesisita kinautolu ki he ACNC. ‘E lava ke tokoni ‘a e lesisita’ ki he kautaha tokoni ke ne
ma’u ha ngaahi moni’ia fakalao mo e tukuhau ke poupou’i ‘aki ‘ene ngaue’. ‘Oku ‘ave ‘e he
ACNC ‘a e tohi kole ki he ngaahi monu’ia tukuhau ki he ‘Ofisi Tukuhau ‘o ‘Aositelelia (ATO),
pea ‘oku toki fakapapau’i ‘e he ATO pe ‘oku taau ke ma’u ‘e ha kautaha tokoni ‘a e ngaahi

monu’ia tukuhau.

‘Oku fakalele foki ‘e he ACNC ‘a e ACNC Charity Register, ko ha lisi ta’etotongi ‘i he ‘initaneti
‘o e ngaahi kautaha tokoni kotoa pé kuo lesisita ‘i ‘Aositelelia.

‘Oku fakahaa’i ‘e he Charity Register ha ngaahi fakamatala mahu’inga fekau’aki mo e ngaahi
kautaha tokoni, kau ai ‘enau ngaahi fakaikiiki fetu’utaki, me’a ‘oku nau fai’, ko hai ‘oku nau
tokoni’i, ko hai ‘oku ne pule’i mo tataki kinautolu, mo ‘enau ngaahi fakamatala fakapa’anga.

Kimu’a pea ke foaki ha pa’anga pe ngaue volenitia mo ha kautaha tokoni, ‘oku lelei ke ke
vakai’i ‘a e Charity Register ke ‘ilo pe ‘oku lesisita faka’ofisiale ‘a e kautaha tokoni ‘i he ACNC.

Kapau ‘oku lisi ha kautaha tokoni, te ke lava ‘o falala ‘oku ‘alu ho’o foaki ki ha kautaha tokoni

mo’oni.

Ki he ngaahi kautaha tokoni, ko hono lisi koe ’i he lesisita ‘oku tokoni ia ki he kakai ke nau sio
ki he ngaahi fakamatala fakamuimuitaha fekau’aki mo ho’o kautaha’ pea ‘oku fakahaa’i ai
‘oku ke fai ‘a e me’a totonu.

‘Oku laui miliona ‘a e ngaahi fekumi ‘oku fai ‘i he Charity Register ‘i he ta’u kotoa pé, ko ia
‘oku mahu’inga ‘aupito ke tonu mo tauhi ‘a e fakamatala ‘o e kautaha tokoni ke ‘i he ‘aho
kotoa pé.

‘Oku ngaue’aki ‘e he kakai ‘o ‘Aositelélia’ ‘a e Charity Register ke vakai’i pe ‘oku mo’oni mo
totonu ‘a e ngaahi ngaue tokoni kimu’a ke nau fakapapau’i ‘a e feitu’u ke nau foaki ai ha
pa’anga ki ai, ngaue volenitia ai, pe ‘oatu ha tokoni ki ai.

Ngaahi Fatongia ‘o e kautaha tokoni

‘Oku ‘i ai ‘a e ngaahi tu’utu’uni mahu’inga ‘oku fiema’u ke muimui ki ai ‘a e ngaahi kautaha
tokoni ke nau kei hoko pe ko ha kautaha tokoni kuo lesisita ‘i he ACNC.

‘Oku kau heni hono fakapapau’i ‘oku poupou’i ‘e he me’a kotoa pé ‘oku nau fai ‘enau taumu’a
‘ofa. Ko e taumu’a ko e ‘uhinga ia na’e fokotu’u ai kinautolu hangé ko e tokoni ki he kakai ‘i he
kolo. Kuo pau foki ke nau fakafo’ou ‘a e ngaahi fakaikiiki mahu’inga ki he ACNC, hange ko e
taimi ‘oku nau fakanofo ai ha kau memipa poate fo’ou pe ko e taimi ‘oku liliu ai ‘enau
fakamatala fetu’utaki. ‘Oku fiema’u ‘a e ngaahi kautaha ‘ofa’ ke nau tauhi ha ngaahi lekooti
lelei hange ko e fakamatala fakapa’anga mo e ngaahi tohi fekau’aki mo e ngaahi ‘ekitiviti ‘oku
nau fakalele. ‘E lava ke tauhi ‘a e ngaahi lekoti ’i ha lea kehe, ka kuo pau ke faingofua hono
liliu ki he lea faka-Pilitania kapau ‘e fiema’u.

‘I he ta’u kotoa pé, kuo pau ke fakafonu ‘e he ngaahi kautaha tokoni ha Fakamatala Fakata’u
‘i he’initaneti, ‘a ia ‘oku fakamatala’i ai ‘a e me’a ne nau fai’ mo e founga ne nau faka’aonga’i
ai ‘enau pa’anga ‘i he ta’u kuo’osi.

Kuo pau ke muimui ‘a e ngaahi kautaha tokoni’ ki he ngaahi tu’unga fakahinohino pule ‘e ono
ke lava ‘o lesisita, ‘aia ‘oku nau fakahaa’i ‘a e founga ‘oku totonu ki hono fakalele ‘o ha
kautaha tokoni. Ko e ngaahi kautaha tokoni ‘oku nau ngaue pe ‘ave pa’anga ki muli fiema’u ke
nau muimui ki he ngaahi tu’unga ‘e fa ‘oku tanaki atu ‘oku ui ko e Ngaahi Tu’unga ‘o e
‘Ulungaanga ‘i Tu’a.

‘Oku matu’aki mahu’inga ke mahino mo muimui ki he ngaahi kautaha tokoni kuo lesisita ‘a e
ngaahi tu’unga mo’ui ko ‘eni, he ‘oku nau tokoni ke langa hake ha anga faka-fonua ‘o e
faitotonu mo e fakaava ‘i he sekitoa ‘o e ngaahi ngaue tokoni.

Page 2 of 2

OFFICIAL



